
Njoftim për përqendrim me të cilin GEN energija d.o.o., Republika e Sllovenisë do të 

fitojë kontroll mbi Gorenjske elektrarne d.o.o., Republika e Sllovenisë 

(lënda nr. 08-74/2025) 

 

 

Sipas nenit 15 të Ligjit për Mbrojtjen e Konkurrencës („Gazeta Zyrtare e Republikës së 

Maqedonisë“ nr. 145/10, 136/11, 41/14, 53/16, 83/18 dhe „ Gazeta Zyrtare e Republikës së 

Maqedonisë së Veriut “ nr. 208/24 dhe 16/25), më 04.04.2025, Komisionit për Mbrojtje të 

Konkurrencës i është dorëzuar njoftim për përqendrim me të cilin GEN energija d.o.o., me seli 

në rrugën Vrbina 17, 8270 Krshko, Republika e Sllovenisë, drejtpërdrejt dhe tërthorazi përmes 

shoqërisë së lidhur Savske elektrarne Lublana d.o.o. me seli në Gorenjska cesta 46, 1215 

Medvode, Republika e Sllovenisë, synon të fitojë kontroll të pavarur mbi shoqërinë Gorenjske 

elektrarne d.o.o., me seli në Stara cesta 3, 4000 Kranj, Republika e Sllovenisë. 

 

Pjesëmarrësit në përqendrim dhe aktivitetet e tyre afariste: 

 

Aktiviteti kryesor i shoqërisë GEN energija është menaxhimi i shoqërive juridikisht të 

pavarura (veprimtaritë e shoqërive holding). GEN energija është shoqëria udhëheqëse e Grupit 

GEN. 

 

Në Maqedoninë e Veriut, Grupi GEN ka 3 (tri) shoqëri të regjistruara të lidhura: 

 

 Shoqëria për shitjen e energjisë GEN-I PRODAZHBA NA ENERGIJA SHPKNJP 

Shkup, me seli të regjistruar në Bulevardin Partizanski Odredi nr.15A, Shkup – Qendër, 

Maqedonia e Veriut, me aktivitet të regjistruar: tregtia me energji elektrike; 

 

 Shoqëria për prodhimin e energjisë elektrike GEN-I SONCE SHPKNJP Shkup, me seli 

të regjistruar në Bulevardin Partizanski Odredi nr.15A/1, Shkup – Qendër, Maqedonia 

e Veriut, me aktivitet të regjistruar: prodhimi i energjisë elektrike; 

 

 Shoqëria për prodhimin dhe tregtinë me energji elektrike GEN-I KAV SONCE 

SHPKNJP Shkup, me seli të regjistruar në Bulevardin Partizanski Odredi nr.15A/1, 

Shkup – Qendër, Maqedonia e Veriut, me aktivitet të regjistruar: prodhimi i energjisë 

elektrike. 

 

Aktiviteti kryesor i shoqërisë Gorenjske elektrarne është prodhimi i energjisë elektrike 

përmes hidrocentraleve, termocentraleve solare dhe prodhimi i energjisë në prodhim të 

kombinuar me efikasitet të lartë 

 

Gorenjske elektrarne nuk ka shoqëri të lidhura të regjistruara në Maqedoninë e Veriut. 

 

Sipas parashtruesit të përqendrimit, tregu relevant për këtë përqendrim mund të përcaktohet si 

tregu i prodhimit dhe furnizimit me shumicë të energjisë elektrike në territorin e Republikës së 

Maqedonisë së Veriut. 

 

Bazuar në shqyrtimin paraprak, Komisioni ka konstatuar se ky përqendrim mund t’i 

nënshtrohet dispozitave të Ligjit për Mbrojtjen e Konkurrencës. Megjithatë, vendimi 

përfundimtar mbi këtë çështje mbetet i rezervuar. 

 



Komisioni fton palët e interesuara që të dorëzojnë vërejtje dhe mendime mbi këtë përqendrim 

te Komisioni. Vërejtjet dhe mendimet nga palët e interesuara mund të dërgohen në adresën: 

rruga „Shën Kirili dhe Metodi“ nr.54, Shkup ose me email: kzk@kzk.gov.mk dhe ato duhet të 

mbërrijnë te Komisioni brenda 10 ditëve nga data e publikimit të këtij njoftimi. 

 

09.04.2025 

 

Shkup 


